ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՅԻՍԻ 26-Ի N 751-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ

1. Ընթացիկ իրավիճակը և իրավական ակտի ընդունման անհրաժեշտությունը: 
Հայաստանի Հանրապետության կառավարության 2022 թվականի մայիսի 26-ի N 751-Ա որոշմամբ նախատեսվել է թիվ ARB/17/36 ներդրումային արբիտրաժային գործի առնչությամբ հարուցված արբիտրաժային վճռի չեղարկման, ինչպես նաև դրա հարկադիր կատարման վարույթների շրջանակներում Հայաստանի Հանրապետության շահերը ներկայացնելու և պաշտպանելու նպատակով ներգրավել Նյու Յորքում և Վաշինգտոնում գործող Steptoe & Johnson ընկերությանը: Չեղարկման վարույթի շրջանակներում նախատեսվել է վերջինիս հետ կնքել  280,000 ԱՄՆ դոլար (չի ներառում Հայաստանի Հանրապետության օրենսդրությամբ սահմանված կիրառելի հարկերը) ընդհանուր արժողությամբ փաստաբանական և իրավաբանական ծառայությունների մատուցման պայմանագիր ու գնման առարկան ձեռք բերել Հայաստանի Հանրապետության կառավարության 2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշմամբ հաստատված հավելվածներով սահմանված 1223 ծրագրի 11001 միջոցառման համար հատկացված միջոցներից: Հարկադիր կատարման վարույթի շրջանակներում սահմանվել է Steptoe & Johnson ընկերությանը վարույթի շրջանակներում հավաքագրված գումարից առավելագույնը 33%-ի չափով գումարի վճարման ապահովումը` ըստ կատարման վարույթի արդյունքների:
Նշված վարույթների շրջանակներում Հայաստանի Հանրապետության շահերը ներկայացնելու և պաշտպանելու նպատակով Steptoe & Johnson ընկերության կողմից հանդես է եկել գործընկեր Թեդի Բոլդուինը (Teddy Baldwin): Վերջինս գործում ներգրավված հիմնական իրավախորհրդատուն է, որն ապահովում է Հայաստանի Հանրապետության շահերի ներկայացուցչությունն ու պաշտպանությունն ամբողջ ծավալով: Հաշվի առնելով, որ Թեդի Բոլդուինը վերջերս տեղափոխվել է նոր իրավաբանական գրասենյակ՝ Alliance Law Partners, իսկ Steptoe & Johnson ընկերության հետ պայմանագիրը դեռևս չի կնքվել, նպատակահարմար է Հայաստանի Հանրապետության շահերը ներկայացնելու և պաշտպանելու նպատակով պայմանագիրն ուղղակիորեն կնքել Alliance Law Partners ընկերության հետ: 
[bookmark: _GoBack]Հաշվի առնելով վերոգրյալը՝ անհրաժեշտություն է առաջացել ընդունել Հայաստանի Հանրապետության կառավարության 2022 թվականի մայիսի 26-ի N 751-Ա որոշման մեջ փոփոխություններ կատարելու մասին սույն որոշումը: 

2. Առաջարկվող կարգավորման բնույթը 
Սույն որոշման նախագծով նախատեսվում է շտկումներ կատարել Հայաստանի Հանրապետության կառավարության 2022 թվականի  մայիսի 26-ի N 751-Ա որոշման մեջ:
Որոշման նախագծի 1, 2 և 4-րդ կետերում առաջարկվող փոփոխությունները նպատակ են հետապնդում արտացոլել Alliance Law Partners ընկերության հետ պայմանագիր կնքելու հանգամանքը, իսկ 3-րդ կետում առաջարկվող փոփոխությունը հստակեցնում է, որ գնման առարկան ձեռք է բերվելու «Հայաստանի Հանրապետության կառավարության 2022 թվականի դեկտեմբերի 29-ի Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշմամբ հաստատված հավելվածներով սահմանված 1223 ծրագրի 11001 միջոցառման համար հատկացված միջոցներից:

3. Նախագծի մշակման գործընթացում ներգրավված ինստիտուտները և անձինք 
Սույն որոշման նախագիծը մշակվել է Հայաստանի Հանրապետության վարչապետի աշխատակազմի Միջազգային իրավական հարցերով ներկայացուցչի գրասենյակի կողից՝ Հայաստանի Հանրապետության վարչապետի աշխատակազմի իրավաբանական, ֆինանսատնտեսագիտական, ֆինանսական և հաշվապահական հաշվառման վարչությունների ու գործերի կառավարչության հետ համատեղ քննարկմամբ:

4. Ակնկալվող արդյունքը 
Նախագծի ընդունման արդյունքում կապահովվի թիվ ARB/17/36 արբիտրաժային գործի առնչությամբ հարուցված արբիտրաժային վճռի չեղարկման, ինչպես նաև դրա հարկադիր կատարման վարույթների շրջանակներում հատկացված գումարների համապատասխանությունը դրանց նպատակներին: 
